
41. Es habt nix mehr zsam.
Ä wolter alts Haus is
Vonichti und schlecht.
's Gmäur und der Dachstuhl,
Is koans mehr recht grecht,

6 Is grad wiar ä lukradä Schwamm,
Es habt nix mehr zsam.

Än uralter Bäm wird
Vonichti und mar.
Er blüaht und tragt nimmer,

io Es is damit gar,
D' Nästel und d' Näst und da Stamm,
Es habt nix mehr zsam.

Und der Mensch in sein Alter
Is wia dä Bäm und wia 's Haus,

is Es laßt, wia dä Baur sagt.
Es laßt halt alls aus.
Es nutzt äh koan Geld und koan Nam,
Es habt nix mehr zsam.

N
41. Aus dem Album zum Besten der durch Brand verunglückten

Bewohner der Stadt Braunau; Wels, Druck und Verlag von Johann
Haas. 1874. Seite 150 151. — 1. wolter. sehr gewaltig. — 2. Vonichti,
nichtig. 4. grecht, richtig. — lukräd, löcherig. — 6. habt zsam,
hält zusammen. — 8. mar, mürbe. —11. d' Nastel, die Ästlein, Zweige,
d' Näst, die Äste.

